
ADMINISTRACION LOCAL

MUNICIPAL
DODRO

Bases do XXXVIII premio de poesia Eusebio Lorenzo Baleirén 2025
ANUNCIO
Aprobacion das bases de participacion e da convocatoria do XXXVIII Premio de Poesia Eusebio Lorenzo Baleiron 2025

A Xunta de Goberno Local, na sesion ordinaria do martes 08/08/2025 acordou aprobar as bases reguladoras e a convoca-
toria de participacion da XXXVIII edicién do Premio de Poesia Eusebio Lorenzo Baleirdn, que a continuacion se transcriben:

“BASES XXXVIII PREMIO DE POESIA EUSEBIO LORENZO BALEIRON 2025

Coa finalidade de honrar a memoria do ilustre poeta dodrense Eusebio Lorenzo Baleir6n e contribuir & promocion da
poesia galega, convocase a XXXVIII edicion do certame literario de poesia co seu nome.

Primeira.- Obxecto

As presentes bases tefien como obxecto regular, en réxime de concorrencia competitiva, o proceso para a concesion
do XXXVIII Premio de Poesia Eusebio Lorenzo Baleirén 2025.

Segunda.- Participantes

Poderan concorrer a este certame todas as persoas maiores de 18 anos que asi o desexen, sempre que non foran
premiadas nalgunha das cinco edicions anteriores do premio € que cumpran 0s requisitos xerais da Lei 38/2003, xeral de
subvenciéns e os especificos previstos no marco destas bases.

As persoas beneficiarias deberan estar ao corrente das suas obrigas tributarias e coa Seguridade Social. Este requisito
debe manterse desde a presentaciéon da candidatura ata a resolucién do premio, e calquera cambio nesta condicién debera
ser comunicado ao 6érgano de instrucién do procedemento.

Terceira.-Dotacion do premio

O XXXVIII Premio de Poesia Eusebio Lorenzo Baleiron ten unha dotacion econémica de dous mil cincocentos euros
(2.500,00 €), que recibira a persoa autora da obra que resulte gafadora. A dita cantidade, Unica e indivisible, esta suxeita
a lexislacion fiscal vixente e sobre esta realizaranse as retencions legalmente establecidas.

Ademais, a obra galardoada sera publicada, co auspicio do Concello de Dodro, dentro do ano seguinte ao do ditame
do premio, nunha editorial de reconecido prestixio, efectos para os cales o Concello de Dodro se reservara os dereitos
de edicién durante un prazo de dezaoito meses que se contaran dende a data do dito ditame. A persoa autora recibira
gratuitamente 25 exemplares desta edicion.

O premio non podera concederse a titulo péstumo, sen prexuizo dos dereitos de sucesion que poidan corresponder no
caso de que a persoa autora da obra galardoada falecese despois de finalizado o prazo de presentacion de solicitudes.

Cuarta.-Candidaturas
As obras que se presenten ao XXXVIII Premio de Poesia Eusebio Lorenzo Baleirén deberan reunir os seguintes requisitos:

Deberan consistir en obras de poesia escritas en lingua galega, de xeito integro ou principal, conforme a normativa
oficial vixente.

Deberan ser traballos orixinais, inéditos na sua totalidade, non premiados noutros certames e que carezan de
compromisos de publicacion con algunha editorial.

As persoas participantes teran a obriga de comunicarlle ao Concello de Dodro a concesién de calquera premio
que obtena a obra presentada. De se producir esta situacién, procederase a sua exclusién do concurso.

Os poemarios seran de tema e forma libres. Teran unha extension minima de 500 versos e maxima de 800.
As obras ostentaran un titulo e un lema ou pseudénimo da persoa autora.

Cada candidato/a sé podera presentar un uUnico traballo ao certame.

A orixinalidade da obra e a sUa autoria xustificaranse mediante declaracién responsable na que se manifestara ser a
persoa autora e titular de todos os dereitos. En consecuencia, o Concello de Dodro non tera ningunha responsabilidade nas
denuncias que se puideran producir por plaxio ou outras eventualidades derivadas dos dereitos de autoria, recaendo sobre
a persoa participante todas as acciéns e, no seu caso, indemnizaciéns que puideran derivarse do anterior, polos prexuizos
ocasionados a particulares ou & organizacion.

A participacion no certame implica a total aceptacién destas bases e, naqueles casos non previstos, atenderase ao
que ditamine o xurado.

Quinta.- Forma de presentacion das candidaturas

Os poemarios presentaranse en formato dixital, por medio dun lapis de memoria ou CD, acompanados dunha plica ou
sobre pechado na que figuraran o titulo e lema. No interior do sobre pechado incluirase a seguinte documentacion:

Copia do DNI da persoa autora.
Datos de contacto (enderezo postal, teléfono e enderezo de correo electrénico)
Breve curriculo literario.

Solicitude de participacion, debidamente cuberta, conforme ao modelo normalizado que se estableza na convoca-
toria (Anexo ).

Declaracién de autoria e orixinalidade, titularidade dos dereitos da obra, da condicion de atoparse libre de cargas
e limitaciéns de explotacion, de cesion dos dereitos da obra, incluidos os de publicacion, explotacion e distribu-
cién por un prazo de dezaoito meses dende a data de concesion do premio (Anexo )

Declaracion de aceptacion das presentes bases (Anexo ).

Declaracion responsable de estar ao corrente no cumprimento das obrigas coa Axencia Tributaria e fronte a Segu-
ridade Social e de non atoparse incurso/a en ningunha das prohibicions para ser beneficiario/a de subvencions
publicas, conforme & Lei 38/2003, xeral de subvenciéns (Anexo Il).

Declaracién de consentimento expreso para o tratamento dos datos persoais que consten na solicitude de parti-
cipacion, de conformidade co disposto na Lei organica 3/2018, de proteccion de datos persoais e garantia dos
dereitos dixitais.

Sexta.- Prazo de presentacion
Os traballos, coa plica, enviaranse por correo postal ao seguinte enderezo, sen indicar a persoa remitente:
XXXVIII Premio de Poesia Eusebio Lorenzo Baleirdn
Concello de Dodro
Tallés, 32
15981 Dodro
A Coruna

O prazo de presentacion das obras quedara aberto dende o dia seguinte ao da publicacion do extracto da convocatoria
no Boletin Oficial da Provincia da Coruna, e rematara o dia 20 de outubro de 2025.

Non se admitiran os traballos entregados presencialmente nin os remitidos féra de prazo.
Sétima.- Procedemento de instrucion

O procedemento a seguir sera o regulado no Capitulo Il da Lei 38/2003, xeral de subvencions, sendo érgano instrutor
a Concelleria de Cultura e Patrimonio.

A valoracion dos poemarios corresponderalle a un xurado imparcial designado polo Concello de Dodro. Este xurado
actuara en pleno, debendo someterse ao réxime xuridico e de funcionamento que establecen para os 6rganos colexiados
os artigos 15 a 18 da Lei 40/2015, do 1 de outubro, do réxime xuridico do sector publico. Para os efectos da validez da
sUa constitucion atenderase ao disposto no art. 17 da mesma lei e aos seus membros seralles aplicable o disposto sobre
abstencion e recusacion nos artigos 23 e 24 dela.

Tras as deliberacions pertinentes, o xurado formulara a sua proposta de concesion do Premio ao 6rgano instrutor,
quen procedera a solicitar os informes dos servizos municipais para verificar o cumprimento dos requisitos establecidos
na normativa vixente e nas presentes bases e a requirirlle a persoa premiada para que acredite a sua identidade, achegue
certificado de conta bancaria e emende, no seu caso, os defectos ou fallas que se detecten.

Logo de ver todos os informes e pasado o prazo ou cumprido o requirimento, o érgano instrutor formulard a proposta
definitiva de concesién do premio en favor da persoa premiada ou, no seu defecto, da persoa candidata coa seguinte maior
puntuacioén segundo a baremacién do xurado. Esta proposta sera elevada a Xunta de Goberno Local do Concello de Dodro,
que é o 6rgano competente para resolver, mediante acordo motivado, a concesién do Premio.

Oitava.- Composicion do xurado. Deliberacion e ditame

0 xurado estara integrado por cinco membros, sendo presidente o alcalde da Corporacion e secretario o concelleiro de
Cultura e Patrimonio, quen actuaran sen voz e sen voto. Os membros restantes, tres vogais, seran persoas de recofecida
obxectividade e competencia no xénero da poesia, asi como na critica literaria. A composicion do xurado farase publica, con
anterioridade a sua reunién, no taboleiro de anuncios da sede electronica do Concello de Dodro.

As deliberaciéns do xurado seran secretas.

A acta que contena avaliacion final das candidaturas debera recoller, como minimo, o sistema empregado na valoracion,
a baremacion de cada unha das obras participantes (ordenadas de maior a menor puntuacién) mediante o sistema previsto
e a proposta da premiada.

O tribunal tera a facultade de declarar deserto o premio, sexa pola falta de presentacion de obras, porque non redinen
os suficientes méritos ou porque non se axustan as condiciéns establecidas na convocatoria.

A resolucion do xurado, que sera inapelable, tera lugar na sesién que se leve a cabo, no mes de novembro, na Casa da
Cultura de Dodro. O Concello de Dodro resérvase o dereito a cambiar a data se for necesario.

Ao ditame do xurado e a resolucién de concesion do premio daraselle difusion por medio do taboleiro de anuncios da
sede electronica do Concello de Dodro.

Novena.- Retirada de obras non premiadas

Os textos non premiados poderan ser retirados na Casa da Cultura do Concello de Dodro no prazo dun mes contado
desde a data do ditame do xurado.

Aquelas obras das que non fora solicitada a devolucién no prazo indicado seran, debidamente, destruidas, sen que
poida admitirse ningun tipo de responsabilidade ou reclamacién ao Concello por esa causa.

Décima.- Acto de entrega do Premio

A entrega do premio tera lugar nun acto publico, que organizara a este efecto o Concello de Dodro. Sera o 13 de
decembro de 2025 no CPI Eusebio Lorenzo Baleirdn.

A persoa autora da obra ganadora comprometerase a estar presente tanto no acto de entrega do premio como na
presentacion da obra e en cantas actuacions promocionais se acorden. Ademais, pola sta mera participacién enténdese
concedida autorizacién ao Concello de Dodro para a publicacién na paxina web, redes sociais e publicacions da sua titulari-
dade, do titulo da obra, nome e apelidos da persoa premiada ou o seu pseudénimo, asi como fotografias e videos dela nos
actos de entrega de premios ou na participacion nas actividades culturais, deportivas, ludicas etc. derivadas do Premio.
Igualmente, e sen prexuizo do disposto na base terceira, debera ceder gratuitamente, en modalidade non exclusiva, ao
Concello de Dodro os dereitos de reproducion, distribucién, comunicacion publica e publicacion.

Undécima.- Pagamento

0 pagamento do premio metalico farase efectivo mediante unha transferencia bancaria ao nimero de conta indicado
pola persoa ganadora. Neste momento practicaranse as oportunas retenciéns segundo a normativa tributaria vixente.

A persoa beneficiaria do premio autorizara ao Concello a obter por medios telematicos os certificados correspondentes
de atoparse ao corrente de deberes tributarios e coa Seguridade Social.

Duodécima.- Publicidade

Unha vez aprobadas as presentes bases, seran obxecto de publicacion integra no Boletin Oficial da Provincia da Coruna
e remitidas & Base de Datos Nacional de Subvenciéns, e publicarase un extracto delas no Boletin Oficial da Provincia da
Coruna por conduto, o cal contera como minimo: 1°) Obxecto, 2°) Dotacion do premio, 3°) Persoas beneficiarias, 4°) Candi-
daturas, 5°) Forma e prazo de presentacion das candidaturas, 6°) Publicacion das bases reguladoras no Boletin Oficial da
Provincia, 7°) Xurado.

As bases publicaranse, asi mesmo, no taboleiro de anuncios da sede electrénica do Concello de Dodro.
Décimo terceira.- Tratamento de datos persoais

Os datos persoais subministrados polas persoas participantes coa sua solicitude tefien a finalidade de poder tramitar
esta convocatoria e estan protexidos pola Lei organica 3/2018, de proteccion de datos persoais e garantia dos dereitos
dixitais.

O destinatario dos datos e responsable do seu tratamento € o Concello de Dodro, quen non os cedera a terceiros
sen permiso da persoa participante, salvo nos casos de obriga legal. Estes datos seran conservados ata a finalizacién da
tramitacion do procedemento e, en calquera momento, as persoas titulares poderan acceder, rectificar ou suprimir datos
errdneos, solicitar a limitacién do seu tratamento ou oponerse ou retirar o consentimento para esa finalidade, asi como so-
licitar a sua portabilidade. A solicitude, debidamente asinada e acompanada de copia do DNI para verificar a identidade da
solicitante, podera formularse a través da sede electronica do Concello (https://sede.dodro.gal), por correo electrénico no
enderezo info@dodro.gal, ou por correo postal ao enderezo Tallés, 32 — 15981 — Dodro (A Coruna). Pode pedir informacion
adicional e formularios para exercer aqueles dereitos no enderezo info@dodro.gal.

DISPOSICION ADICIONAL
En todo o non previsto nestas bases seran de aplicacion a Lei 38/2003 de subvencions, o Regulamento xeral de

subvencions, a Lei reguladora das bases do réxime local, a Lei de facendas locais, a Lei de procedemento administrativo
comun das administracions publicas e a Lei de réxime xuridico do sector publico.

ANEXO |

SOLICITUDE DE PARTICIPACION, DECLARACION DE AUTORIA E ACEPTACION DAS BASES DO XXXVIII PREMIO DE POESIA
EUSEBIO LORENZO BALEIRON 2025

enderezo postal (a efectos de notificacions) ,

co niimero de teléfono Mobil .......ceveeeniiiiieiiiii s e co seguinte enderezo electrénico

ACHEGO: [ Copia do DNI [ Breve curriculo literario

DECLARO BAIXO A MINA RESPONSABILIDADE:

1. Que desexo participar no XXXVIII Premio de Poesia Eusebio Lorenzo Baleiron 2025
baixo o lema/pseuddnimo

coa obra titulada

2. Que garanto a autoria e orixinalidade deste traballo, que € inédito na sua totalidade e non foi premiado, total ou
parcialmente, noutros certames.

3. Que son titular de todos os dereitos de autoria da obra e que esta se atopa libre de cargas e/ou limitacions aos
dereitos de explotacion e non mantén compromiso de publicacién con ningunha editorial.

4. Que se este traballo resulta premiado, cédolle ao Concello de Dodro os seus dereitos de publicacién, edicién e
difusién nos termos establecidos nas bases.

5. Que acepto incondicionalmente a totalidade destas bases asi como o resto da lexislacion aplicable.

................................. ;A e diiiiieeen. de 2025
Sinatura:

ANEXO I
DECLARACION RESPONSABLE
10 0= T ,
CON DN e s e enderezo postal (a efectos de notificacions)

DECLARO RESPONSABLEMENTE:

Que tefio plena capacidade de obrar para concorrer & convocatoria do XXXVIII PREMIO DE POESIA EUSEBIO LO-
RENZO BALEIRON 2025.

Que cumpro coas disposicions das bases do certame.

Que non me atopo incurso/a en ningunha das prohibicions para ser beneficiario/a de subvencions publicas,
conforme a Lei 38/2003, xeral de subvencions.

Que me atopo ao corrente no cumprimento das obrigas tributarias e coa Seguridade Social, impostas polas
disposicions vixentes.

Autorizo o Concello de Dodro a obter por medios telematicos os certificados correspondentes de atoparme ao
corrente dos deberes tributarios e coa Seguridade Social.

Que acepto o premio que a mina obra puidera recibir, segundo o estipulado nas BASES DO XXXVIII PREMIO DE
POESIA EUSEBIO LORENZO BALEIRON 2025 e que me comprometo a cumprir co disposto nelas.

Que consinto expresamente o tratamento dos meus datos persoais, que constan na solicitude, para a participa-
cién no Premio, de conformidade co establecido na Lei organica 3/2018 de 5 de decembro de proteccion de datos
persoais e garantia dos dereitos dixitais.

(Lugar, data e sinatura)”
Dodro, 19 de agosto de 2025

O Alcalde

Francisco Xabier Castro Touris

2025/5553

Pagina6 /6

Nimero de anuncio 2025/5553



		2025-08-26T12:18:49+0200
	SELO ELECTRÓNICO DO BOLETIN OFICIAL DA PROVINCIA DA CORUÑA


	



